
Drama na svadbi u Bihaću: “Mladić pucao iz automatske puške, policija ga

privela”

16 Jul, 2025 - 14:58 / Uredio: AlmaK. / 0 Comments

KRAJIŠKA SVADBA AUTOMATSKA PUŠKA SVATOVI ALKOHOL IZAZIVANJE OPĆE OPASNOSTI

U bihaćkom naselju Pritoka prije nekoliko dana zabilježen je incident koji je uznemirio mještane ovog
inače mirnog naselja. 

Tokom svadbenog slavlja došlo je do ispaljivanja više hitaca za koje se sumnja da su ispaljeni iz
automatske puške.

 

Prema izjavama svjedoka, pucnjevi su ispaljeni u zrak, pred brojnim svatovima, što je izazvalo strah kod
prisutnih i komšija. 

O incidentu je odmah obaviještena policija, koja je po dolasku na mjesto događaja identifikovala i privela
mlađeg muškarca za kojeg se sumnja da je ispalio hice. Prema dostupnim informacijama, u trenutku
pucnjave bio je pod utjecajem alkohola.

 

 

Protiv njega je pokrenut postupak, a tereti se za krivična djela „Izazivanje opće opasnosti“ i „Nedozvoljeno
držanje oružja i eksplozivnih materija“. 

Nadležne institucije su još jednom upozorile da upotreba vatrenog oružja u javnosti, posebno tokom svadbi
i drugih proslava, predstavlja ozbiljan rizik po sigurnost građana. Stručnjaci godinama apeliraju da tzv.
„slavljenička paljba“ može imati tragične posljedice, pa čak i dovesti do gubitka života.

 

Građanima se preporučuje odgovorno ponašanje i prijavljivanje ovakvih pojava nadležnim organima, kako
bi se spriječile potencijalne nesreće.

